
Nazioarteko artistentzat deialdia, ikerketak garatzeko
Euskal Herrian kokatutako enpresa eta erakundeetako
iIkerkuntza, garapena eta/edo berrikuntza arloetako

1. Programaren definizioa

1.1. Kontzeptua

DISONANCIAS 2008/09-ren funtzioa da nazioarteko jatorria duten artistak eta Euskal Herrian kokatutako enpresa edo
erakundeetako ikerkuntza, garapena eta/edo berrikuntza arloetako arduradunak harremanetan jartzea, elkarrekin
ikerketa proiektu batean lan egin dezaten.

1.2. Helburuak

DISONANCIASen helburu nagusia enpresetako berrikuntza prozesuak eta ikerketa taldeak bultzatzea da, artistarekin
izandako harremanean sortarazitako elkartruketik abiatuz. Harreman horrek premisa honetan du abiapuntua: artistak
berrikuntzarako bide berriak eta ezberdinak proposatzen lagundu dezaketen ikertzaileak dira, sormena eta lan
metodologiak ekarriz eta ikerkuntza taldeetako partaideentzat katalizatzaile lana eginez.

DISONANCIAS-ek artista garaikideei aurreratutako euskarrirekin ikertzeko ahalmena eskaintzeko asmoa du ere, eta
baita enpresa eta teknologi sarearekin lan egiteko.

Aldi berean, gizartean berrikuntza ideia bultzatzea bilatzen du eta enpresa berritzaileen eta artista garaikideen egitekoa
publiko zabalari ezagutzera ematea, sormenezko giza inguruneak sortzeak duen garrantzia azpimarratzeaz gain.

1.3. Programaren garapena

1.3.1. Lankidetza proiektuen definizioa

Lankidetza proiektuak ondorengo sekuentzian definitzen dira:

1 FASEA: entitate hartzaileek ikertzen diharduten kontzeptu, materialak, teknologiak, metodologiak eta/edo
prozesuekin ikustekoa izan dezakeen ikerketa eremua proposatzen dute.

2 FASEA: artistek, deialdira aurkezterakoan gehienez bi lankidetza aurreproiektu proposatzen dute (hiru
erakundeetara aurkezten ahal direlarik) entitate hartzaileek aurrez definitutako eremuetan oinarrituta.

3 FASEA: aukeratutako artista bakoitza entitate hartzailearekin ados jartzen da aurkeztutako aurreproiektua
definitzen amaitzeko edo proposamen berria bien artean formulatzeko.

1.3.2. Ikerketa lanaren iraupena eta formatua

Artista eta zentro / enpresen arteko harremanak 9 hilabeteko iraupena du, proiektuaren beharren arabera
harreman birtualak eta presentziazkoak tartekatuz, 2008ko urritik 2009ko uztailera arte. 20 lanegunetako (ez da
beharrezkoa jarraian izatea) gutxieneko egonaldia eskatzen zaio artistari entitatean, lankidetza hasieran bien
artean zehaztuko duten datetan.

1.3.3. Lan metodologia

DISONANCIASeko antolakuntzak elkartrukea eraiki eta garatzen lagunduko duten lan metodologiak landu eta
proposatzen ditu, parte hartzaileen multzoen arteko lan saioak antolatzen ditu eta garatutako proiektu guztien
jarraipena egiten du.

1.3.4. Emaitza

Lankidetzatik prototipo, ideia edo prozedura bat aterako da, edozein formatukoa dela ere, eta edozein material
motan oinarritutakoa, deialdi honetan ezarritakoari jarraituz eta lankidetza hasieran enpresa / erakunde
hartzailearen eta artistaren artean burututako negoziazioetan adostutakoaren arabera.

Ikerkuntzaren emaitza izango den prototipo, ideia edo prozedurak berarekin ekarri dezake, lankidetza
amaitzerakoan, bere benetako garapena (produkzioa, merkaturatzea, etabar). Ikerketaren emaitzak eta/edo
azken proposamenak etorkizunean izan dezakeen balizko merkatal erabilera edo esplotazioari begira, artista
euren gaineko esplotazio eskubideak lagatzera konprometitzen da. Lagapen hori espreski jasoko da ikerketa aldi
hasieran artistaren eta Entitate Hartzailearen artean izenpetutako agirian, prozesuaren eta ikerkuntza jardueran
aurreikusitako emaitzaren ezaugarriei jarraituz. Lagatze hori ordainduko da edo ez entitate hartzaileak
DISONANCIASekin sinatutako kontratuan aukeratutakoaren arabera, DISONANCIASeko web orrian
komunikatzen denari jarraituz.

Aukerak honakoak dira:

A.- Creative Commnons Ez komertziala — Berdin Konpartitzeko (Share Alike) lizentzia, bestelako ordainsaririk
gabekoa.

B.- Enpresari esklusiban lagata, dagokion legerian ezarritako esplotazio eskubideak irauten duten denbora
guztian, ukiezinezko ondasunaren arabera, une bakoitzean indarrean dagoena, mundu guztirako, esplotazio
eskubide guztiena, artistarekin adostu beharreko goradei erako ordainsariaren bidez , kasu guztietan oinarri
hauetan aurreikusten diren artistari egin beharreko ordainketei gehituko zaiona.

C.- Enpresari esklusiban lagata, dagokion legerian ezarritako esplotazio eskubideak irauten duten denbora
guztian, ukiezinezko ondasunaren arabera, une bakoitzean indarrean dagoena, mundu guztirako, esplotazio
eskubide guztiena, artistarekin adostu beharreko esplotazio sarreren proportziozko ordainsariaren bidez , kasu
guztietan oinarri hauetan aurreikusten diren artistari egin beharreko ordainketei gehituko zaiona.

D.- Enpresari esklusiban lagata, dagokion legerian ezarritako esplotazio eskubideak irauten duten denbora
guztian, ukiezinezko ondasunaren arabera, une bakoitzean indarrean dagoena, mundu guztirako, esplotazio
eskubide guztiena, transformazio eskubideena kenduta, bestelako ordainsaririk gabekoa.

Aipatutako aukera hauek lanen merkatal esplotazioaren erregimena arautzeko gutxiengoen adostasunerako
beharrezkoak direla jakinda, eta proiektua amaitu arte ezingo dela zehaztu onartuta, entitateak eta artistak
akordioak eta baldintza bereziak negoziatzeko ahalmena izango dute, beti ere aukera hauen barnean sartzen
badira.

Artistak eta entitate hartzaileak partekatutako prozesua dokumentatu eta katalogo baten jasoko da. Lankidetzaren
emaitzak isilpekoak direla uste denean, aurkeztutako dokumentazioa Entitate hartzaileak ikertutako kontzeptuei
buruz baimendutako hurbilketa bat izango da.

2. Parte-hartzaileak

2.1. Enpresa eta entitate hartzaileak

Enpresa eta erakunde partehartzaileak deialdi zabalaren ondorioz izan dira hautatuak. 2008/09 edizioan honakoak dira:
- Produkzio edo zerbitzuen enpresak: BULTZAKI S.L., EZARRI S.A., KUTXA,
PROIEK::Habitat & Equipment S.A., SEGUROS LAGUN ARO S.A;;
- Unibertsitateak: Mondragon Goi Mailako Eskola Politeknikoa; Deusto
Fundazioa Teknologikoa — TFD, S3Lab (Laboratory for Smartness, Semantics
and Security);
- Erakunde publikoak: Vitoria-Gasteizeko Udala, EiTB (Euskal Irrati Telebista).

Entitate hartzaileen aktibitateari eta artistak lan egiteko eta aurreproiektuak zehazteko jarraitu behar dituzten
kontzeptuei buruzko informazio zehaztuagoa www.disonancias.com web-ean aurkitu daiteke.

2.2. Artista edo artisten kolektiboa

DISONANCIAS-ek gizartearen konprometitutako artisten partehartzea lehenesten du, giza eta kultur sistema
desberdinen arteko inter-akzioan lan egiten interesatuak daudenen alde joz, lan kolektiboaren alde diharduten
proiektuak bultzatuz.

Programa edozein diziplinaren barruan edozein euskarri motarekin lan egiten duten artistei dago zabalduta.

Oinarrizkoa da artistek onartzea errealitatean ez dutela sormen proiektu autonomoa garatzen, baizik eta entitate
hartzaile bakoitzak zehaztutako kontzeptu eta aurrebaldintzetan oinarritutako eta elkar lotutakoari jarraitzen diotela,
jakinda baldintza horiekin ados dagoen prototipoa, prozedura edo ideia baten inguruko ikerketa eta/edo garapena dela
helburu nagusia..

Artistak aukeratuak izan dira nazioarteko deialdi baten ondoren, bertan aurkeztu behar izan dutelarik enpresek eta
zentro hartzaileek aurrez definitutako ikerkuntza eremuei egokitutako aurreproiektu bat gutxienez.

3. Artistentzat datu praktikoak

3.1. Deialdia

Deialdia bakarrik edo kolektiboki aurkeztu daitezkeen edozein adin, nazionalitate eta tokiko artistei zabalik dago.
Hautagai bakoitza gehienez jota hiru entitateetara aurkeztu ahal izango da, eta hautagaitza dossier bana bidali beharko
du entitate bakoitzeko, zehaztuz, horrelako kasuan bada, dossier bakoitzean beste entitateetara ere aurkezten dela.

3.1.1. Izen-emate boletina eta hautagaitzarako dossierra

Hautagaiek www.disonancias.com jaitsi daitekeen izen-emate boletina bete beharko dute, eta PDF formatuan
agiri bat idatzi, honako informazioarekin (ordenari jarraituz) ingelesez, gaztelaniaz edota euskeraz:

- gaur egungo gizartean artistak betetzen duen paperaz duen
ikuspuntuaren deskripzio laburra, eta proiektuan parte hartzera zerk
motibatzen dion;

- aurreproiektua(k) (gehienez jota, bi entitate bakoitzeko) hartzaileak,
proposatutako ikerkuntzari erantzunez;

- ibilbide artistikoaren laburpena (ahal bada, literarioki; kurrikulumak
baztertu), horrelako esparruetan (enpresak edo antzerakoak)
izandako esperientziak, lankidetza maila eta ateratako ondorioak
zehaztuz.

- lankidetza denborarako baliabideak eta lan-egutegia.

Gomendatzen da agiri horrek entitate hartzaileari aurkeztutako, edo aurreko proiektu batzuetarako,
aurreproiektu(en) irudiekin bidaltzea (ez da zehazten irudi kopururik).

Agiriak ezin ditu Adko 10 orrialde baino gehiago izan, ezta 3MB baino pisu handiagoa. Gomendatzen da ere
kontuan izatea epaimahaiak dossier kopuru handia irakurri beharko duela; horregatik, garrantzizkoena ez da
izango informazio kantitatea, baizik eta bere kalitatea, gailentasuna eta argitasuna.

Izen-emate boletina eta PDF dokumentua posta elektronikoz bidali beharko dira izenematea@disonancias.com
helbidera.

Hautagaiak bestelako materialik igorri nahi izanez gero (katalogoak, bideo artxiboak, etb.) honako posta helbidera
bidali dezakete: DISONANCIAS, Xabide Taldea, Kursaal Zentroa, Zurriola Etorbidea 1, 20002
Donostia — San Sebastian (Espainia), erreferentzia gisa izen-emate boletina erantsiz.

Dossier osoa (izen-emate boletina eta dossierra PDF-n posta elektronikoz bidaliz eta, egotekotan, beste material
guztia posta korreoz) 2008ko uztailaren 7ko goizeko 9etarako (Espainiako ordua) —astelehena- heldu
beharko da eta erregistratuta izan. Hautatuak izateko aukera bakarrik izango dute DISONANCIASen deialdian
modu egokian izena eman duten artistek.

Edozein zalantza argitzeko edo bestelako informaziorik jasotzeko, DISONANCIASeko antolakuntzak posta
elektronikoz erantzungo du (izenematea@disonancias.com) 2008ko apirilaren 28tik uztailaren 3ra arte.

Ez aukeratutako dossierrak helbide berean jaso ahal izango dira 2008ko irailaren letik 28ra arte. Bakarrik hala
eskatzen duten artisten materiala itzuliko da, garraio kostua ordainduta.

Deialdi honetan parte hartzeak bertako oinarrien onarpena adierazten du.

3.1.2. Epai-mahaia

Jorge Luis Marzo-k (komisaria eta kultur ikertzailea, www.soymenos.net, Barcelona), Juan Freire-k (biologoa,
unibertsitate irakaslea eta ekintzailea; berrikuntza, estrategia eta teknologiaren eragina giza sareetan,
antolakundeetan eta hirietan arakatzen du. www.juanfreire.net, A Corufia), Ana Betancour-ek (Suediako
Estokolmoko Arkitektura Museoko erakusketa zuzendaria) eta Conxita Oliver-ek (Kataluniako Generalitateko
Cultura i Mijans de Comunicacié Saileko Proiektuen Arlo barruko Ikerkuntza eta Sormena lerroaren Arduraduna)
osatutako epaimahaiak egingo du artisten aukeraketa dossierretik abiatuta. Epai-mahaiko presidentea Jorge Luis
Marzo izango da, eta bertako idazkaria DISONANCIAS-eko koordinatzailea izango da. Berdinketa kasuan,
Presidentearen botoak balio bikoitza izango du.

Epai-mahaiaren erabakia apelaezinezkoa izango da.

DISONANCIAS-eko antolakuntzak pertsonalki jakinaraziko die epaimahaiaren erabakia aurrez hautatutako
autoreei 2008ko uztailaren erdi alderako. Elkarrizketa telefonikoak entitate hartzaileekin 2008ko uztailaren
hirugarren eta laugarren asteetan egingo dira.

3.1.3. Baloraziorako irizpideak

Epai-mahaiak artistak aukeratzerakoan jarraituko dituen irizpideak honako hauek izango dira:

- Kandidatuen interesa eta ibilbidearen koherentziarekin batera, orain arte egindako
proiektuen kalitate kontzeptuala eta/edo teknikoa.

- Adierazitako motibazioa DISONANCIAS-en parte hartzeko.

- Artistak garatutako lan motaren egokitzapena entitate hartzaileen arteko baten
tipologiarekin, eta aurkeztutako aurreproiektuaren interesa eta kalitatea.

3.2. Parte hartzeko betebeharrak aukeratutako artistentzat

Jarraian zehazten diren betebehar guztiak xehetasunez jasoko dira DISONANCIAS entitate antolatzailearen eta entitate
hartzailearekin artistek sinatuko dituzten bi kontratuetan.

3.2.1. Baldintza ekonomikoak

Artista edo artisten talde bakoitzak 10.000 euroko partida jasoko du gutxienez, zergak kanpo, nondik datorren
arabera 12.000raino igo daitekeena. Partida horrek egindako lanaren ordainsaria, bidaia-gastuak, alojamendua
eta dietak eta oinarri hauetako 1.3.4, 3.2.3. eta 3.2.5 puntuetan jasotakoaren araberako lagatako esplotazio
eskubideen kontraprestazio ekonomikoa hartzen ditu barnean; hortik aparte, artistak beste behin-behineko diru
bat ere jaso dezake entitate hartzaileengandik proiektuaren merkatal esplotazioak eraginda, beti ere kasu
bakoitzean adostutakoaren arabera.

Ikerketa garpenak eragin ahal dezakeen kostoak eta kanpoko enpresa eta hornitzaileei lotuta joan daitezkeenak
(hor ez dira sartzen entitate hartzailearen teknikoek eskainitako orduen gastu propioak ezta erabilitako

materialak) ezingo dute inoiz 6.000 euroak + BEZa gainditu, eta aurrez entitate hartzaileak onartutakoak izan
beharko dira.

3.2.2. Betebehar presentzialak

Artistak honako ekitaldietan egotera konprometitzen dira:

- 2008ko urriaren 21 eta 22an parte hartzaile guztiak bilduko dituen metodologia zehazteko
bileran eta entitate hartzaileetara egin beharreko lehenengo bisitaldietan.

- Entitate hartzailearekin adostutako egunetan, gutxienez ere 20 lanegunetan (ez dira zertan
jarraian izan behar) presente egotera konprometituz.

- Enpresarekin eta DISONANCIAS-eko antolakuntzarekin adostutako egunetan, non ibilbide
artistikoari buruz eta ikerkuntza proiektuaren gaineko hitzaldi irekia eskainiko zaion
publikoari.

- Antolakuntzarekin adostutako egunetan proiektuaren amaierako jaian / ekitaldian parte
hartzeko.

Data horietan, kandidatuek DISONANCIAS-en ingurunean antolatuko diren aktibitate paraleloetan parte hartzera
konprometitzen dira: mahai-inguruak, prentsaurrekoak, komunikabideen aurrean, eta abar.

3.2.3. Emaitzak

Kandidatuek oinarri hauetako 1.3. atalean zehaztutako azalpenei jarraituta, eta prototipoa, prozedura edo ideia
bat garatuz, ikerkuntza egitera konprometitzen dira Entitate Hartzaileak definitutako esparruan.

Aurrekoez gain, parte hartzen duten artistak proiektuaren amaieran sinatutako bi memoria aurkeztera
konprometitzen dira:

- bat entitate hartzaileari, bertan egindako ikerketa lana jasoko delarik, heldutako
emaitzarekin batera, eta 3 eta 10 arteko orrialde izango dituen testuarekin, irudi eta
zirriborroekin batera;

- bestea DISONANCIAS-eko antolakuntzari (Gestio Kulturalaren Foroa), non 3 eta 5 arteko
orrialde izango dituen testuan, bere irudi eta zirriborroekin, jakitera emango diren bai
prozesua eta baita emaitzak ere (entitate hartzaileak ezarritako konfidentzialtasun
mugaren barruan), bertan ezagutza elkartrukearen eta, bere osotasunean hartuta,
esperientziaren balorazioa eginez.

3.2.4. Dokumentazio entregatzea

Lehen aipatutako memoriaz gain, kandidatuek konprometitzen dira antolakuntzari entregatzera, hautatuak diren
unean, aurretik egindako lanetako kalitate handiko irudiak eta, baita, enpresetan dauden bitartean, entitate
hartzailean egindako lanarekin erlazionatutako irudiak (gutxienez 12 irudi). Material hori argitarapenerako
erabiliko da DISONANCIAS-ekin lotutako euskarrietan.

3.2.5. Eskubide lagatzea

Deialdi honetara aurkeztean, artista kandidatuek konprometitzen dira lagatzera -esklusiboki ez bada ere- ekimen
honetako bultzatzailea den Gestio Kulturalalaren Foroari (Xabide Taldea) eta lankidetzan diharduen Entitate
Hartzaileari, hamar urterako eta munduko edozein lekutan erabiltzeko, erreprodukzio eta komunikazio
publikorako eskubideak. Eskubide horietan sartuko dira ikerkuntza prozesuaren faseei buruzko kalitate handiko
irudien selekzioa eta, baita, ikerkuntza prozesu horretan sortutako proposamen, prototipo, zirriborro eta maketa
edo beste edozelako emaitza izan daitezkeenak; hortik abiatuta, bakarrik erreprodukzioa bilatuko da orain arte
ezagutzen direnetakoen artean edozein formatu eta euskarri tangiblea edo intangiblea erabiliz eta
DISONANCIAS programaren zabalkundean eta promozioan eta Gestio Kulturalaren Foroaren (Xabide Taldea)
eta Entitate Hartzailearen komunikazio korporatiboan erabili ahal izateko eskubidea emango du.

Halaber, konprometitzen dira Gestio Kulturalaren Foroari (Xabide Taldea) baimentzera ikerkuntza prozesuaren
argazki, ikusentzunezko eta kazetal arloak landuko dituen erreportaia egitea, Entitate Hartzaileak ezarritako
konfidentzialtasun mugak errespetatuz beti. Deialdi honetara aurkeztearekin batera, hautatuak izango diren
artistek Gestio Kulturalaren Foroari lagatzera -ez esklusiboki- konprometitzen dira, hamar urterako eta munduko
edozein lekutan erabiltzeko, erreportaia horietan sartutako ikerketa prozesuak eman dituen irudien erreprodukzio
eta komunikazio publikorako eskubideak.

Aldi berean, konprometitzen dira baimentzera artistaren izena aipatzea eta bere irudia, izena eta/edo ahotsa
edozein medioetan eta edozein komunikazio mota erabiliz (katalogoak, argitalpenak, komunikabide edo egokitzat
jotzen den beste edozein euskarri) kaleratzea, bakarrik DISONANCIAS programaren publizitatea edo promozioa
egiteko.

3.2.6. Konfidentzialtasuna

Aukeratutako artistak konprometitzen dira ere sekretu eta konfidentzialtasun handiena gordetzera jaso
ditzazkeen entitate hartzaileari buruzko negozioaren inguruko informazioei dagokienez. Halaber, inola ere ezingo
da komunikatu, lankidetza emaitzaren aurkezpenaren markoan, entitate hartzaileak konfidentzialtzat jotzen duen
elementu bakar bat ere. Konfidentzialtasun betebehar hori bai artistak bai Gestio Kulturalaren Foroak (Xabide
Taldea) egiten dituzten proiektuaren zabalkunde edo promoziorako edozein ekitaldietan dela ere errespetatu
beharko da.

4. Entitate hartzaileei buruzko datu praktikoak

4.1. Arduradun baten izendapena eta lan talde baten definizioa

Entitate hartzaile bakoitza artistarekin bitarteko lanak egingo dituen proiektuaren arduraduna izendatzera
konprometitzen da eta, baita, ikerkuntza garapenerako, puntualki edo modu egonkorrean mobilizatuko daitekeen taldea
osatzera. Artistekin lan egingo duten profesionalek ideia berriak kontzeptualizatzeko eta/edo praktikan jartzeko
gaitasuna izan beharko lukete, euren entitatean gutxieneko erantzukizun maila izateaz gain.

4.2. Kosteak eta ondoriozko produktuaren izaera

Entitate hartzaileak konprometitzen dira, artistarekin batera, lankidetza hasieran zehaztera ikertzeko proiektuaren
edukia, espero den emaitza mota, lan egutegia eta, baita, aurreikusten diren kosteak eta proiektuaren eskura ipini
ditzaketen baliabideak (barrukoak zein kanpokoak).

5. Datak

DISONANCIAS-eko antolakuntzak gordetzen du berarentzat lehen aipatutako datak edozein unetan aldatzeko
posibilitatea, beti ere entitate hartzaileei eta hautatutako kandidatuei aurretik jakinaraziz.

6. Sustatzailea

Disonancias-en sustatzailea GESTIO KULTURALAREN FOROA (Xabide Taldea) da, NIF G-01397702 zenbakiduna,
eta Mondragoén kalea, 11, 01013 Vitoria — Gasteizen egoitza duena. Elkartearen posta helbidea DISONANCIAS-ekin
lotutako guztiarentzat honakoa da: Kursaal Zentrua, Zurriola Etorb. 1, 20002 Donostia — San Sebastian.

7. Web orria

Informazio osotua www.disonancias.com helbidean

